
  ᐅᖓᓯᒋᔭᐅᔪᒦᑦᑐᓂᒃ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ 
 
 ᐃᖅᑲᓇᐃᔭᖅᑐᓕᕆᔨᒃᑯᑦ 
 

 
ᐱᔾᔪᑎᖓ 
 
ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖃᕐᒪᑕ ᐅᓄᖅᓯᒋᐊᖅᑎᑦᑎᒋᐊᖃᖅᖢᑎᒃ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᐊᒻᒪ 
ᐱᓕᕆᐊᒃᓴᖏᓐᓂᒃ ᒪᓕᒃᑐᓂᒃ ᑎᑎᕋᖅᓯᒪᓂᓕᒃ 23-ᒥ ᓄᓇᕗᒻᒥ ᐊᖏᖃᑎᒌᒍᑎᒥ, ᐊᒻᒪ ᓄᖅᑲᖅᑎᑕᐅᙱᓪᓗᑎᒃ 
ᐱᕐᔪᐊᑦ ᐱᔨᑦᑎᕋᐅᑎᑦ ᓄᓇᕗᒥᐅᓄᑦ. 
 
ᐅᖓᓯᒋᔭᐅᔪᒦᑦᑐᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᖅ ᐱᑎᑦᑎᔪᖅ ᐃᖅᑲᓇᐃᔭᓕᖅᑎᑦᑎᓂᕐᒥᒃ ᐃᖅᑲᓇᐃᔭᖅᑎᓂᒃ 
ᐃᖅᑲᓇᐃᔭᕐᓗᑎᒃ ᐅᖓᓯᒃᑐᒥ ᓄᓇᕘᑉ ᓯᓚᑖᓂ ᐊᖏᕐᕋᖏᓐᓂ ᐊᑐᓚᐅᑲᖕᓂᐊᖅᑐᒥᒃ (ᐃᓱᓕᕝᕕᒃᓴᖃᖅᑐᒥᒃ). 
ᐱᔪᓐᓇᖅᑐᑐᐊᑦ ᐃᓐᓄᒃᑕᐅᒡᒐᖅᑐᓄᑦ ᐃᖅᑲᓇᐃᔮᓄᑦ ᐊᒻᒪᓗ ᒥᓂᔅᑕᐅᖃᑎᒌᓄᑦ ᐊᖏᖅᑕᐅᔭᕆᐊᓖᑦ 
ᓴᖅᑭᔮᖅᑎᑦᑎᓂᐊᕐᓗᑎᒃ ᐃᖅᑲᓇᐃᔮᒃᓴᓂᑦ ᐅᖓᓯᒃᑐᒥᑦ ᐱᓕᕆᔪᓐᓇᖅᑐᓂᑦ. ᐅᓇ ᐊᑐᐊᒐᖅ 
ᐊᑐᖅᑕᐅᓚᐅᑲᑐᐃᓐᓇᕐᓂᐊᖅᑐᖅ ᓴᖅᑭᑦᑎᔾᔪᑕᐅᓇᓱᒡᓗᓂ ᐱᕐᔪᐊᖑᓪᓗᑎᒃ ᐱᔪᓐᓇᕐᓂᕆᔭᐅᔪᓄᑦ 
ᐊᒃᓱᕉᑕᐅᓲᓂᒃ ᓄᓇᕗᑦ ᒐᕙᒪᒃᑯᓐᓂ ᐊᒻᒪ ᐅᖓᓯᒋᔭᐅᔪᒦᑦᑐᑦ ᐱᓕᕆᐊᑦ ᐊᖏᖅᑕᐅᑐᐃᓐᓇᖃᑦᑕᕐᓂᐊᖅᑐᑦ 
ᐋᖅᑭᒃᑕᐅᓯᒪᔪᓄᑦ ᐃᓱᓕᕝᕕᒃᓴᓕᖕᓄᑦ.  
 
ᑐᙵᕕᖏᑦ 
 
ᐅᓇ ᐊᑐᐊᒐᖅ ᑐᙵᕕᖃᖅᑐᖅ ᐅᑯᓂᖓ ᐃᓗᓕᖏᓐᓂ : 
 

 ᖃᓄᖅᑑᕐᓂᖅ - ᐃᓱᒪᒃᓴᖅᓯᐅᕐᓂᖅ ᓴᓇᑐᓗᓂ ᐋᖅᑭᒋᐊᓕᖕᒥᒃ ᐋᖅᑭᒃᓯᓗᓂ: ᐃᓱᓕᕝᕕᒃᓴᓕᒃ ᐅᖓᓯᒃᑐᒥᑦ 
ᐃᖅᑲᓇᐃᔭᖅᑎᑖᕐᓂᖅ ᑕᑯᒃᓴᐅᑎᑦᑎᕗᖅ ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᓂᖓᓂᒃ 
ᐅᓄᖅᓯᒋᐊᖅᑎᑦᑎᔪᒪᓪᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔪᓐᓇᕐᓂᕆᔭᖏᓐᓂᒃ ᐱᔭᕆᐊᖃᓪᓚᕆᒃᑐᓂᒃ 
ᐱᔨᑦᑎᕋᐅᑎᓂᒃ ᓄᓇᕗᒻᒥᐅᓄᑦ. 
 

 ᐅᖓᓯᒋᔭᐅᔪᒦᑦᑐᑦ ᐃᖅᑲᓇᐃᔭᖅᑎᑖᕐᓂᐊᕐᓗᓂ ᐋᖅᑭᒃᓯᒪᐃᓐᓇᖅᑎᑦᑎᓪᓗᐊᖅᐳᖅ 
ᐱᐅᓯᒋᐊᖅᑎᑦᑎᓗᓂᓘᓐᓃᑦ ᐱᔨᑦᑎᕋᕐᕕᖃᕐᓂᕐᒥᒃ ᓄᓇᕗᒻᒥᐅᓄᑦ. 

 
 ᐅᖓᓯᒃᑐᒥᑦ ᐃᖅᑲᓇᐃᔭᖅᑎᑖᕐᓂᖅ ᓴᖅᑭᑦᑎᔭᕆᐊᖃᙱᑦᑐᖅ ᐊᑭᓕᒐᒃᓴᒃᑲᓐᓂᖕᓂᑦ 

ᐊᑦᑕᖕᓇᐅᑎᓂᒡᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑮᓇᐅᔭᑎᒍᑦ, ᐊᐅᓚᓐᓂᖕᒧᑦ, 
ᐊᑦᑕᖕᓇᖅᑕᐃᓕᒪᓂᖕᒧᓪᓗ ᐃᓱᒪᒋᔭᒃᓴᓂᑦ. 
 

 ᓄᓇᕗᑦ ᒐᕙᒪᒃᑯᑦ ᓯᕗᓪᓕᐅᑎᔪᒪᔭᖓᑦ ᐃᖅᑲᓇᐃᔭᖅᑎᖃᕐᓗᑎᒃ ᓄᓇᕗᒻᒥ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓂᒃ. ᐅᐸᒐᕐᓂᙱᑦᑐᓂ ᐃᖅᑲᓇᐃᔭᓕᖅᑎᑦᑎᓂᖅ ᑭᖑᕝᕕᖅᑎᒃᓴᐅᓚᐅᑲᒃᐳᖅ 
ᑲᒪᒋᔭᖃᕐᓂᕐᒧᑦ ᑐᕌᖓᓪᓗᐊᑕᖅᑐᓂᒃ ᐱᔭᕆᐊᖃᒻᒪᕆᒃᑐᓂᒃ ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ 
ᐊᒃᓱᕈᕐᓇᖅᑐᓄᑦ. 
 

ᑐᑦᓯᕋᐅᑎ 

ᐅᓇ ᐊᑐᐊᒐᖅ ᐊᑐᖅᑐᖅ ᐃᖅᑲᓇᐃᔭᖅᑎᖃᕐᓂᕐᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓂᐅᔪᓄᑦ ᒪᓕᒡᓗᒍ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓ. 
 
ᑐᑭᖏᑦ 
 
ᐱᓕᕆᕝᕕᒃ – ᑐᑭᖃᖅᑐᖅ ᐱᓕᕆᕝᕕᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᖅ ᓄᓇᕗᒻᒥ ᒐᕙᒪᒃᑯᓐᓄᑦ, ᒪᓕᒃᖢᒍ 
ᑎᑎᕋᖅᓯᒪᔪᖅ ᐃ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᕐᓂᕐᒧᑦ ᐱᖁᔭᕐᒥ. 
 
ᒥᓂᔅᑕᐃᑦ ᑐᒡᓕᐊᑕ ᐊᖓᔪᖅᑳᖓ − ᒥᓂᔅᑕᐅᑉ ᑐᒡᓕᐊ ᐱᓕᕆᕝᕕᖕᒥ, ᐊᐅᓚᑦᑎᔨᒻᒪᕆᒃ ᐅᕝᕙᓘᓐᓃᑦ 
ᐊᖓᔪᖅᑳᖅ ᒐᕙᒪᒃᑯᑦ ᑎᒥᖁᑎᖓᓐᓄᑦ ᐅᕝᕙᓘᓐᓃᑦ ᐃᓄᒃ ᒥᓂᔅᑕ ᑲᒪᒋᔭᓕᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 
ᐱᖁᔭᕐᒥ ᑎᓕᓯᑐᐃᓐᓇᕆᐊᖃᖅᐳᖅ ᒥᓂᔅᑕᐅᑉ ᑐᒡᓕᐊᑕ ᐊᖓᔪᖅᑳᖓᓐᓂᒃ. 
 

ᐃᖅᑲᓇᐃᔮᖅ − ᐊᑕᐅᓯᖅ ᐃᖅᑲᓇᐃᔮᖅ ᐱᔪᓐᓇᐅᑎᖃᖅᑐᒧᑦ ᐃᖅᑲᓇᐃᔮᒧᑦ ᓇᓗᓇᐃᔭᖅᓯᒪᓗᓂ 
ᐊᑎᓕᐅᖅᑕᐅᓯᒪᓗᓂ ᐃᖅᑲᓇᐃᔭᖅᑎᑦᑎᔪᒧᑦ ᐃᖅᑲᓇᐃᔭᕐᕕᖕᒧᑦ/ᑭᒃᑯᑐᐃᓐᓇᓄᑦ ᑎᒥᐅᔪᒧᑦ 
ᐃᖅᑲᓇᐃᔭᖅᑎᒧᓪᓗ ᖃᐅᔨᔭᐅᓗᓂᓗ ᐊᔾᔨᐅᙱᑦᑐᒧᑦ ᐃᖅᑲᓇᐃᔮᒧᑦ ᓈᓴᐅᑎᖓᓄᑦ. 
 
ᐃᓐᓄᒃᑕᐅᒡᒐᖅᑐᖅ ᐃᖅᑲᓇᐃᔮᖅ − ᐃᓐᓄᒃᓯᒪᙱᑦᑐᖅ ᓂᕈᐊᖅᑕᐅᙱᑦᑐᑎᒍᑦ ᐃᖅᑲᓇᐃᔮᒃᓴᒥᑦ(ᓂᑦ) 
ᐊᔪᕐᓇᕈᑕᐅᓯᒪᔪᖅ ᐊᒃᓱᕈᕐᓇᖅᖢᓂᓗ ᐃᖅᑲᓇᐃᔭᖅᑎᑖᕆᐊᒃᓴᖅ ᐊᔪᙱᑦᑐᒥᑦ ᓂᕈᐊᒐᒃᓴᒥᑦ.  
 
ᐱᑐᐃᓐᓇᐅᙱᑦᑐᖅ ᐃᓂᒋᔭᐅᔪᖅ − ᐱᓕᕆᔨᓪᓚᕆᐅᓂᕐᒧᑦ ᐃᓂᒋᔭᐅᕙᒃᑐᖅ ᐱᓯᒪᔭᕆᐊᖃᕋᔪᒃᐸᒃᖢᓂ 
ᐱᑐᐃᓐᓇᐅᙱᑦᑐᓂᒃ ᐊᔪᙱᔾᔪᑎᖃᕐᓂᕐᒥᒃ ᓇᓗᓇᐃᒃᑯᑕᖅᑖᖅᓯᒪᓂᕐᒥᒡᓘᓐᓃᑦ ᐊᔪᕈᓐᓃᖅᓴᕐᓂᐊᕐᓗᓂ 
ᐃᓚᒋᔭᐅᓗᑎᒃ ᒪᑯᓄᖓ, ᐱᖁᔭᓕᕆᓂᕐᒧᑦ, ᑮᓇᐅᔭᓕᕆᓂᕐᒧᑦ, ᖃᐅᔨᓴᖅᑐᓕᕆᓂᕐᒧᑦ, ᐃᓗᐊᖅᓴᐃᓂᕐᒧᑦ, 
ᐃᒡᓗᓕᐅᕐᓂᕐᒧᑦ ᐃᖅᑲᓇᐃᔮᕆᔭᐅᕙᒃᑐᓄᑦ, ᐱᓕᕆᓯᒋᐊᕐᓂᕐᒧᓪᓗ. 
 
ᐅᖓᓯᒋᔭᐅᔪᒦᑦᑐᑦ ᐃᖅᑲᓇᐃᔭᖅᑎᑖᖅᑐᑦ − ᐃᖅᑲᓇᐃᔭᖅᑎᒥᒃ ᐃᖅᑲᓇᐃᔭᖅᑎᑖᕐᓗᑎᒃ ᓄᓇᕗᑦ ᒐᕙᒪᒃᑯᑦ 
ᑎᑎᕋᕐᕕᖏᑕ ᓯᓚᑖᓂ ᐃᓂᒃᓴᖅᑖᖅᑎᑕᐅᒐᔪᒃᐳᑦ ᑖᔅᓱᒧᖓ ᐃᓂᐅᔪᒧᑦ.  
 
ᐅᖓᓯᒋᔭᐅᔪᒦᑦᑐᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᖏᖃᑎᒌᒍᑎ − ᐃᖅᑲᓇᐃᔭᕐᓂᕐᒧᑦ ᑳᓐᑐᓛᒃ, 
ᐊᑎᓕᐅᖅᑕᐅᓯᒪᓪᓗᓂ ᐃᖅᑲᓇᐃᔭᖅᑎᒧᑦ, ᐊᐅᓚᑦᑎᔨᒧᑦ, ᐊᒻᒪ ᒥᓂᔅᑕᐅᑉ ᑐᒡᓕᐊᓄᑦ ᐅᕝᕙᓘᓐᓃᑦ 
ᑎᓕᓯᒪᔭᐅᔪᒧᑦ, ᐊᐅᓚᑦᑎᔾᔪᑕᐅᔪᖅ ᓇᓗᓇᐃᖅᓯᒪᔪᓂᒃ ᐅᖓᓯᒋᔭᐅᔪᒦᑦᑐᓂᒃ ᓴᓈᒃᓴᓂᒃ ᑳᓐᑐᓛᒃᑕᐅᓯᒪᔪᓂᒃ.  
 
ᐃᖅᑲᓇᐃᔭᖅᑎ − ᐃᓄᒃ ᐃᖅᑲᓇᐃᔭᖅᑐᖅ ᐃᓗᐊᓂ ᓇᓕᐊᑐᐃᓐᓇᕐᓘᓐᓃᑦ ᐃᖅᑲᓇᐃᔭᕐᕕᖕᒥ 
ᑭᒃᑯᑐᐃᓐᓇᕐᓄᓪᓘᓐᓃᑦ ᑎᒥᐅᔪᖅ ᑎᑎᕋᖅᓯᒪᔪᖅ A −ᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓᓂ. 
ᓇᓗᓇᙱᖁᓪᓗᒍ, "ᐃᖅᑲᓇᐃᔭᖅᑎ" ᐃᓚᖃᖅᐳᖅ ᐅᓪᓗᓕᒫᖅ, ᐅᓪᓘᑉ ᐃᓚᐃᓐᓇᖓᓄᑦ, 
ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ, ᐃᓱᓕᕝᕕᒃᓴᓕᖕᓄᑦ, ᐊᕐᕌᒍ ᐃᓚᐃᓐᓇᖓᑕ ᐃᓗᐊᓂ, ᐃᖅᑲᓇᐃᔭᓚᐅᑲᒃᑐᓄᑦ 
ᐃᓇᖐᔪᓄᓪᓗ. 
  
ᐸᖅᑭᓂᖅ – ᐱᖃᓯᐅᑎᕗᖅ ᐸᐃᕆᔨ, ᐃᓐᓇᕐᓂᑦ ᐸᖅᑭᓂᖅ, ᐸᖅᑭᔭᐅᓂᕐᓗ ᐃᓚᒥᖕᓄᑦ ᐃᓚᒥᓄᓪᓘᓐᓃᑦ 
ᐊᔪᕈᑎᓕᖕᓄᑦ. 

ᐱᓕᕆᐊᒃᓴᑦ ᑲᒪᒋᔭᒃᓴᖏᓪᓗ 
 
ᒥᓂᔅᑕᐅᖃᑎᒌᑦ 

 ᒥᓂᔅᑕᐅᖃᑎᒌᑦ ᕿᒥᕐᕈᖃᑦᑕᕐᓂᐊᖅᐳᑦ ᐊᒻᒪ ᐃᓱᒪᒃᓴᖅᓯᐅᖅᐸᒡᓗᑎᒃ ᑐᒃᓯᕋᐅᑎᓂᒃ ᐅᖓᓯᒃᑐᒦᑦᑐᓂᒃ 
ᐃᖅᑲᓇᐃᔭᖅᑎᑖᕈᒪᔪᓂᒃ ᐊᒻᒪ ᐱᓕᕆᐊᒃᓴᓂᒃ ᐋᖅᑭᒃᓱᐃᓗᑎᒃ. 

 
ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

 ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᖓ ᓵᑕᒃᓴᐅᕗᖅ ᓯᕗᓕᖅᑎᑦ ᑲᑎᒪᔨᓄᑦ ᐊᑐᓕᖅᑎᑕᐅᔪᓄᑦ 
ᑖᔅᓱᒪᓂ ᐊᑐᐊᒐᕐᒥ. 

 
ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ  

 ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑲᒪᒋᔭᒃᓴᖃᖅᐳᖅ ᒥᓂᔅᑕᒧᑦ ᐊᒡᓚᕝᕕᓕᕆᓂᕐᒧᑦ ᐊᒻᒪ 
ᐊᑐᓕᖅᑎᑦᑎᓂᕐᒧᑦ ᑖᔅᓱᒥᖓ ᐊᑐᐊᒐᕐᒥᒃ, ᐅᑯᓂᖓᓗ ᐱᕙᓪᓕᐊᑎᑕᐅᔪᑦ ᐊᐅᓚᑦᑎᔾᔪᑎᓄᑦ 
ᖃᐅᔨᒪᔾᔪᑎᑦ ᐊᓯᖏᓪᓗ ᐃᑲᔫᑎᒃᓴᑦ ᑕᐃᒪᐃᑦᑕᕆᐊᖃᕌᖓᑦ.    

 
ᒥᓂᔅᑕᐅᑉ ᑐᒡᓕᐊ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ  

 ᒥᓂᔅᑕᐅᑉ ᑐᒡᓕᐊ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ ᑲᒪᒋᔭᖃᖅᑐᖅ ᐃᑲᔪᖅᓱᐃᓂᕐᒥᒃ 
ᓄᓇᕗᒻᒥ ᒐᕙᒪᒃᑯᑦ ᖃᕆᑕᐅᔭᕋᓛᖏᓐᓂᒃ ᐃᓕᔭᐅᔪᓂᒃ ᐅᐸᒐᕐᓂᙱᑦᑐᓄᑦ ᐃᖅᑲᓇᐃᔭᖅᑎᓄᑦ. 

ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᓐᓄᑦ 
 ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᓐᓄᑦ ᑲᒪᒋᔭᖃᕆᐊᓕᒃ ᓈᒻᒪᒃᑐᓂᑦ ᐊᑭᓕᖅᑕᐅᔾᔪᑎᓂᑦ 

ᐃᑲᔫᓯᐊᓂᒡᓗ ᑐᑭᒧᐊᒃᑎᑕᐅᒐᓗᐊᕆᐊᒃᓴᖏᓐᓂᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᓕᖅᑎᑕᐅᔪᓄᑦ 
ᐅᖓᓯᒃᑐᒥᑦ ᐱᓕᕆᐊᓄᑦ. 

ᒥᓂᔅᑕᐃᑦ ᑐᒡᓕᐊᑕ ᐊᖓᔪᖅᑳᖏᑦ 
 ᒥᓂᔅᑕᐃᑦ ᑐᒡᓕᖏᑦ ᑲᒪᒋᔭᖃᖅᑐᑦ ᖃᐅᔨᓴᑦᓯᐊᕐᓂᕐᒥᒃ ᐱᓕᕆᕝᕕᖏᑦ/ᑭᒃᑯᑐᐃᓐᓇᓄᑦ ᑎᒥᐅᔪᑦ 

ᒪᓕᒃᑲᓗᐊᕐᒪᖔᑕ ᑖᑦᓱᒧᖓ ᐊᑐᐊᒐᕐᒧᑦ. 
 

 ᓇᐅᑦᑎᖅᓱᕐᓗᒋᑦ ᖃᐅᔨᒪᒋᐊᕐᓗᒋᓪᓗ ᐃᓕᔭᐅᓯᒪᔪᑦ ᓇᐅᒃᑯᑐᐃᓐᓈᕈᓐᓇᖅᑐᓕᒫᓄᑦ ᐃᖅᑲᓇᐃᔭᕐᕕᖕᒥ 
ᐋᖅᑭᒃᑕᐅᔪᑦ ᐃᖅᑲᓇᐃᔭᕐᕕᖏᓐᓂ/ᑭᒃᑯᑐᐃᓐᓇᓄᑦ ᑎᒥᐅᔪᓄᑦ.  
 

ᐊᐅᓚᑦᑎᔨᑦ 

 ᐱᓕᕆᖃᑎᖃᑦᑎᐊᕆᐊᖃᖅᐳᖅ ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑐᓂᒃ ᐊᓯᔾᔨᒐᒃᓴᐅᔪᒥᒃ 
ᐃᖅᑲᓇᐃᔭᕐᕕᖕᒥ ᓇᓗᓇᐃᖅᓯᓂᕐᒧᑦ ᐊᐅᓚᑦᑎᓂᕐᒧᑦ ᐱᔭᐅᔭᕆᐊᓖᑦ ᐊᑐᖅᑕᐅᒐᓗᐊᕐᒪᖔᑦ 
ᓈᒻᒪᒃᑐᒥᒡᓗ ᐃᑲᔪᖅᓱᐃᓂᖃᕋᓗᐊᕐᒪᖔᑦ ᐊᑐᒐᒃᓴᖃᑦᑎᐊᕋᓗᐊᕐᒪᖔᓪᓗ ᐃᖅᑲᓇᐃᔭᖅᑎᓄᑦ. 
 

 ᓇᓗᙱᑦᑎᐊᕋᓱᒋᐊᖃᖅᐳᖅ ᑲᔪᓯᓂᖃᑦᑎᐊᖅᑐᒥᒃ ᐱᓕᕆᐊᖃᕐᓂᕐᒧᑦ ᐊᐅᓚᑦᑎᕝᕕᖃᕐᓂᕐᒥᒃ 
ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑐᓂᒃ ᐅᐸᒃᓯᒪᙱᒃᑲᓗᐊᕐᓗᒍ. 

 
ᐃᖅᑲᓇᐃᔭᖅᑎᑦ 



 

 
ᐊᑐᓯᒋᐊᓛᖅᑐᖅ: ᐅᑐᐱᕆ 12, 2023 
ᐃᓱᓕᕝᕕᐊ: ᐅᑐᐱᕆ 12, 2026 ᒪᒃᐱᒐᖅ 4 ᐅᕙᙵᑦ 6 

 ᐱᓕᕆᖃᑎᖃᑦᑎᐊᕆᐊᖃᖅᐳᖅ ᐊᐅᓚᑦᑎᔨᒥᓂᒃ ᑲᔪᓯᑎᑦᑎᔪᒪᓂᕐᒥᓄᑦ ᐊᓯᔾᔨᒋᐊᒐᒃᓴᐅᔪᓂᒃ 
ᐃᖅᑲᓇᐃᔭᕐᕕᒋᔭᐅᔪᓂ ᐋᖅᑭᒃᓱᖅᑕᐅᓯᒪᔪᓂᒃ ᐊᖑᒻᒪᑎᔪᓂᒃ ᐱᔭᕆᐊᖃᖅᑕᖏᓐᓄᑦ, 
ᓯᕗᓪᓕᖅᐸᐅᔾᔨᕙᓪᓕᐊᓂᕐᒥᒡᓗ ᐊᐅᓚᑦᑎᓂᕐᒧᑦ ᐱᔭᐅᔭᕆᐊᓕᖕᓂᒃ ᐊᑐᕆᐊᓕᖕᓂᒡᓗ. 
 

 ᐱᓯᒪᔭᕆᐊᓕᒃ ᐋᖅᑭᒃᓯᒪᐃᓐᓇᖅᑎᑦᑎᓗᓂᓗ ᐃᖅᑲᓇᐃᔭᕐᕕᖕᒥᒃ ᐊᑐᕆᐊᓕᖕᓂ ᑕᔅᓱᒥᖓ ᐊᑐᐊᒐᕐᒥ. 
 

 ᐱᔭᕆᐊᖃᖅᐸᑦ, ᐃᖅᑲᓇᐃᔭᖅᑎᑦ ᓄᓇᕗᑦ ᒐᕙᒪᒃᑯᖏᓐᓂᑦ ᖃᐅᔨᓴᖅᑎᑦᑎᔭᕆᐊᖃᖅᑐᑦ 
ᐃᖅᑲᓇᐃᔭᕐᕕᖕᒥᑦ ᐱᑦᑕᐃᓕᑎᑦᑎᓂᖕᒧᑦ ᖃᓄᐃᓕᔪᖃᖕᓂᖕᒧᓪᓘᓐᓃᑦ ᖃᐅᔨᓴᖕᓂᖕᒥᑦ. ᑕᒪᓐᓇ 
ᐃᓚᖃᑐᐃᓐᓇᕆᐊᓕᒃ ᐊᔾᔨᓕᐅᕆᓂᕐᒥᒃ. 

ᒪᓕᒋᐊᓖᑦ 
 
ᑭᒃᑯᑐᐃᓐᓇᓄᑦ ᒪᓕᒃᑕᐅᔭᕆᐊᓖᑦ 
 

1. ᐅᖓᓯᒋᔭᐅᔪᒦᑦᑐᑦ ᐃᖅᑲᓇᐃᔭᖅᑎᑖᕐᓂᖅ ᐃᓱᒪᒋᔭᐅᑐᐃᓐᓇᕐᓂᐊᖅᐳᖅ ᐃᓐᓄᒃᑕᐅᒡᒐᖅᑐᓄᑦ 
ᐱᑐᐃᓐᓇᐅᙱᑦᑐᓄᑦ ᐃᓂᓄᑦ ᓄᓇᕗᑦ ᒐᕙᒪᒃᑯᖏᓐᓂ. 

 
2. ᐅᖓᓯᒋᔭᐅᔪᒦᑦᑐᑦ ᐃᖅᑲᓇᐃᔭᖅᑎᑖᕐᓂᖅ ᐃᓱᒪᒋᔭᐅᓂᐊᖅᑐᖅ ᐃᖅᑲᓇᐃᔮᒧᑦ(ᓄᑦ) ᑐᕌᖓᓗᓂ 

ᐃᖅᑲᓇᐃᔭᖅᑎᒃᓴᖅᓯᐅᓚᐅᑲᖕᓂᕐᒧᑦ ᒥᓂᔅᑕᐅᖃᑎᒌᓄᑦ ᐊᖏᖅᑕᐅᔭᕆᐊᓕᒃ, ᐱᒋᐊᓚᐅᙱᓐᓂᖓᓂ 
ᐃᖅᑲᓇᐃᔮᒧᑦ ᐱᓇᔪᒃᑕᐅᔪᓐᓇᖅᑐᖅ. 

 
3. ᑕᐃᒃᑯᐊᑐᐊᖅ ᖃᓄᐃᑦᑑᓂᖏᑦ ᐃᖅᑲᓇᐃᔮᑦ ᐊᖏᖅᑕᐅᓯᒪᔪᑦ ᐅᖓᓯᒃᑐᒥᑦ 

ᐃᖅᑲᓇᐃᔭᖅᑎᑖᕐᓂᐊᕐᓗᓂ ᒪᓂᓴᐅᑕᐅᔪᓐᓇᖅᑐᑦ. 
 

4. ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᒃᓴᑦ ᓯᕗᓕᖅᑎᒃᑯᑦ, ᐊᐅᓚᑦᑎᔨᒻᒪᕇᑦ, ᐊᐅᓚᑦᑎᔨᑦ, ᐊᒻᒪ 
ᐊᒡᓚᕝᕕᓕᕆᓂᕐᒧᑦ ᐃᑲᔪᖅᓱᐃᔨᑦ ᖃᓄᐃᑦᑑᓂᖏᑦ ᐃᓱᒪᒋᔭᐅᔪᓐᓇᒐᔪᙱᑦᑐᑦ ᐅᖓᓯᒋᔭᐅᔪᒦᑦᑐᑦ 
ᐃᖅᑲᓇᐃᔭᖅᑎᑖᕐᓂᐊᕐᓗᓂ ᐋᖅᑭᒃᑕᐅᓯᒪᔪᓄᑦ. 

 
5. ᐃᖅᑲᓇᐃᔮᖃᕈᓐᓇᖅᑐᑦ ᐃᓚᒋᐊᕈᑎ ᐃᓇᖐᔾᔪᑕᐅᓇᓱᙱᑦᑐᖅ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑖᕈᓯᕆᕙᒃᑕᖏᓐᓄᑦ ᐊᒻᒪ ᓂᕈᐊᖅᐸᓪᓕᐊᔾᔪᓯᖏᓐᓄᑦ. ᓯᕗᓪᓕᖅᐸᐅᔾᔨᓂᖅ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ ᐊᑐᖅᐳᖅ ᐅᖓᓯᒃᑐᒥᑦ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ.  

 
6. ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᑕᐅᔪᑦ ᐅᖓᓯᒃᑐᒥᑦ ᐊᑐᐊᒐᖅᑎᒍᑦ ᐊᔪᖅᑎᑕᐅᔪᑦ ᓄᓇᕗᒻᒥ 

ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᓚᒋᐊᕈᑎᓂᒃ, ᐃᒡᓗᒥᐅᑕᓄᑦ ᐃᑲᔫᑎᓂᒃ, ᐅᕝᕙᓘᓐᓃᑦ ᐊᓯᖏᓐᓂᒃ 
ᐊᔭᐅᕆᒋᐊᕈᑎᓂᒃ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ.  

 
7. ᐅᖓᓯᒃᑐᒥᑦ ᐃᖅᑲᓇᐃᔭᖅᑎᑖᔾᔮᙱᑦᑐᑦ ᐅᖓᓯᒃᑐᒥᑦ ᑲᓇᑕᐅᑉ ᓯᓚᑖᓂᑦ. 

 
ᐊᖏᖅᑕᐅᓂᖅ ᐅᖓᓯᒋᔭᐅᔪᒦᑦᑐᓄᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

1. ᐱᓕᕆᕝᕕᑎᒍᑦ ᑐᒃᓯᕋᐅᑎᑦ ᐅᖓᓯᒃᑐᒥᑦ ᐃᖅᑲᓇᐃᔭᖅᑎᑖᕈᒪᓂᖕᒧᑦ ᑐᒃᓯᕋᕆᐊᖃᖅᑐᑦ 
ᐃᓱᒪᓕᐅᕆᖁᔨᓂᒃᑯᑦ ᒥᓂᔅᑕᐅᖃᑎᒌᓄᑦ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ.  

 
2. ᑐᒃᓯᕋᐅᑎᑦ ᐅᖓᓯᒃᑐᒥᑦ ᐃᖅᑲᓇᐃᔭᖅᑎᑖᕈᒪᓂᕐᒧᑦ ᑐᓂᔭᐅᓲᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ 

ᑐᔅᓯᕋᖅᑐᑎᑦ ᐱᓕᕆᕝᕕᐅᔪᑦ/ᑭᒃᑯᑐᐃᓐᓇᕐᓄᑦ ᑎᒥᐅᔪᑦ ᒪᓕᑦᑐᑎᒃ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ 
ᑐᓂᔭᐅᔪᒪᔾᔪᑎᖏᓐᓂᑦ ᐊᑐᖅᑕᐅᓲᑦ ᐋᖅᑭᒃᓱᐃᓕᖅᑭᓂᕐᒧᑦ.   

 
3. ᑲᔪᓯᓂᖃᑦᑎᐊᖁᓪᓗᒍ ᐊᑐᓕᖅᑎᑦᑎᓂᐊᕐᓗᓂ ᑖᔅᓱᒥᖓ ᐊᑐᐊᒐᕐᒥᒃ, 

ᐱᓕᕆᕝᕕᒋᔭᐅᔪᑦ/ᑭᒃᑯᑐᐃᓐᓇᓄᑦ ᑎᒥᕆᔭᐅᔪᑦ ᑐᓂᓯᑐᐃᓐᓇᕆᐊᖃᖅᐳᑦ ᐱᔪᒪᔾᔪᑕᐅᔪᒥᒃ 
ᐋᖅᑭᒃᓯᒪᓕᖅᑎᑦᑎᓂᕐᒧᑦ ᐊᑕᐅᓯᐅᙱᑦᑐᒧᑦ ᐃᓂᒧᑦ, ᐱᑎᑦᑎᓗᑎᒃ ᑕᕝᕙᒻᒪᕆᐅᓂᕋᐃᓂᕐᒥᒃ 
ᐃᑲᔪᖅᑐᐃᔪᓂᒡᓗ ᑎᑎᕋᖅᓯᒪᔪᓂᒃ ᐃᓚᓕᐅᔾᔭᐅᓯᒪᔪᓂᒃ ᑕᒪᐃᓐᓄᑦ ᐊᑐᓂᑦ ᐃᓂᓄᑦ ᐱᔪᒪᔾᔪᑕᐅᔪᓄᑦ 
ᐅᐸᒃᓯᒪᙱᒃᑲᓗᐊᕐᓗᒍ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ.   

 
4. ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᒃᓱᐃᓂᐊᖅᐳᑦ ᑖᒃᑯᓇᓂᑦᑕᐃᓐᓇᖅ ᖃᐅᔨᓴᖅᓯᓂᕐᒧᑦ ᐊᑐᖅᑕᐅᕙᒃᑐᓂᒃ 

ᐊᓯᖏᓐᓂᒡᓗ ᑲᔪᓯᓂᕆᔭᐅᔪᓂᒃ ᑲᔪᓯᑎᑦᑎᔪᒪᓂᕐᒧᑦ ᕿᒥᕐᕈᐊᒃᑲᓐᓂᕐᓂᕐᒥᒃ ᐱᔪᒪᔾᔪᑕᐅᔪᓂᒃ 
ᐋᖅᑭᒃᓯᒪᓕᖅᑎᑕᐅᔪᓄᑦ ᐱᓕᕆᕝᕕᒋᔭᐅᔪᓂᑦ/ᑭᒃᑯᑐᐃᓐᓇᓄᑦ ᑎᒥᒋᔭᐅᔪᓂᑦ.   
 

5. ᕿᒥᕐᕈᓂᒃᑯᑦ ᐊᒻᒪ ᐊᑐᓕᖁᔨᓂᒃᑯᑦ ᐅᖓᓯᑦᑐᒥᑦ ᐃᖅᑲᓇᐃᔭᖅᑎᑖᕈᒪᔾᔪᑎᒥᑦ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᕿᒥᕐᕈᓂᐊᖅᑐᑦ ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖓᓂᑦ ᐊᒻᒪ ᐃᓱᒪᒋᔭᖃᕐᓗᑎᑦ ᐱᔾᔪᑕᐅᔪᓂᑦ ᐅᑯᓂᖓ 
ᐃᓚᖃᕐᓗᑎᑦ: 

 ᓈᒻᒪᖕᓂᖓ ᐃᖅᑲᓇᐃᔮᑉ ᐅᖓᓯᒃᑐᒥᑦ ᐃᖅᑲᓇᐃᔭᕆᐊᒃᓴᖅ; 
 ᑎᑎᕋᖅᓯᒪᔪᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᓪᓗ ᓄᓇᕗᑦ 

ᒐᕙᒪᒃᑯᓐᓂ; 
 ᐱᓕᕆᕝᕕᐅᑉ ᖃᓄᐃᓕᖓᓂᕆᔭᖓ; ᐊᒻᒪᓗ 
 ᐃᓗᐊᓂ ᐊᒻᒪ ᐃᓄᓐᓄᑦ ᐊᑦᑐᖅᑕᐅᓂᖓ. 

 
ᐃᖅᑲᓇᐃᔭᖅᑎᑖᕐᓂᖅ ᐊᒻᒪ ᓂᕈᐊᕐᓂᖅ ᓂᕈᐊᒐᒃᓴᒥᑦ  
 

1. ᒥᓂᔅᑕᐅᖃᑎᒌᓄᑦ ᐊᖏᖅᑕᐅᓚᐅᖅᑎᓪᓗᒍ, ᐃᖅᑲᓇᐃᔮᖅᑖᖅᑎᑦᑎᔩᑦ ᐱᓕᕆᕝᕕᖓ/ᑭᒃᑯᑐᐃᓐᓇᓄᑦ 
ᑎᒥᐅᔪᑦ ᐱᓕᕆᖃᑎᖃᕐᓂᐊᖅᑐᑦ ᐃᖅᑲᓇᐃᔭᖅᑎᒃᓴᖅᓯᐅᖅᑎᒃᑯᓐᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂ 
ᒪᓂᓴᐅᑎᖃᕐᓗᑎᒃ ᐃᖅᑲᓇᐃᔮᒃᓴᒥᒃ ᐊᖏᕐᕋᖏᓐᓂ ᐱᔪᓐᓇᕐᓗᓂᓗ ᐅᖓᓯᒃᑐᒥ ᐃᖅᑲᓇᐃᔭᕐᓂᕐᒥᒃ. 
ᖃᓄᐃᓕᖓᓂᖅᑕᖃᑐᐃᓐᓇᕆᐊᓕᒃ ᑖᓐᓇ ᐃᖅᑲᓇᐃᔮᖅ ᓈᒻᒪᒐᔭᕐᓗᓂ ᐃᓱᒪᒋᔭᐅᓂᐊᕐᓗᓂ 
ᓄᓇᕘᓕᒫᒥᑦ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ ᐊᑐᕐᓗᒍ.   
 

2. ᐅᖓᓯᒋᔭᐅᔪᒦᑦᑐᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᑕᐅᖃᑦᑕᕐᓂᐊᖅᐳᑦ ᐊᕐᕌᒍᓄᑦ ᐱᖓᓱᓄᑦ 
ᑎᑭᓪᓗᒍ. 

 
ᐃᖅᑲᓇᐃᔭᖃᑕᐅᔪᓐᓇᐃᓕᔪᑦ ᐅᖓᓯᒃᑐᒥᑦ ᐃᖅᑲᓇᐃᔭᖅᑎᑦ 
 

1. ᐃᖅᑲᓇᐃᔮᖅᑖᖅᑐᖅ ᐅᖓᓯᒃᑐᒥᑦ ᐃᖅᑲᓇᐃᔭᕐᓂᐊᖅᐸᑦ, ᐅᖓᓯᒃᑐᒥᑦ ᐃᖅᑲᓇᐃᔭᖅᑎᑖᖕᓂᖕᒧᑦ 
ᐊᖏᕈᑎ ᐊᑎᓕᐅᖅᑕᐅᔭᕆᐊᓕᒃ ᐃᖅᑲᓇᐃᔮᖓᓄᑦ. 



 

 
ᐊᑐᓯᒋᐊᓛᖅᑐᖅ: ᐅᑐᐱᕆ 12, 2023 
ᐃᓱᓕᕝᕕᐊ: ᐅᑐᐱᕆ 12, 2026 ᒪᒃᐱᒐᖅ 6 ᐅᕙᙵᑦ 6 

 
2. ᐃᖅᑲᓇᐃᔭᖅᑎᑦᑎᔪᖅ ᐱᓕᕆᕝᕕᒃ/ᑭᒃᑯᑐᐃᓐᓇᓄᑦ ᑎᒥᐅᔪᖅ ᐱᓕᕆᖃᑎᖃᕐᓂᐊᖅᐳᖅ 

ᑮᓇᐅᔭᓕᕆᔨᒃᑯᓐᓂ (ᐊᑭᓕᖅᑕᐅᕙᖕᓂᕐᒧᑦ ᐱᕚᓪᓕᕈᑕᐅᕙᒃᑐᓄᓪᓗ) ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓐᓂᒃ ᐋᖅᑭᒃᓱᐃᓂᐊᕐᓗᑎᒃ ᐃᖅᑲᓇᐃᔭᖅᑎᒥᒃ ᐃᖅᑲᓇᐃᔭᖁᓗᒍ ᐅᐸᒃᓯᒪᙱᒃᑲᓗᐊᕐᓗᒍ, 
ᓄᓇᕗᑦ ᓯᓚᑖᓂ. 

 
3. ᐃᖅᑲᓇᐃᔭᖅᑎ ᒪᓕᒋᐊᖃᖅᑎᑕᐅᖏᓐᓇᖅᐳᖅ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖏᓐᓂᒃ ᐊᒻᒪ 

ᐱᓕᕆᔾᔪᓯᖏᓐᓂᒃ ᐊᑐᕋᔭᖅᑐᓂᒃ ᐃᖅᑲᓇᐃᔭᖅᑎ ᓄᓇᕗᑦ ᒐᕙᒪᒃᑯᑦ ᑎᑎᕋᕐᕕᐊᓂ ᐃᖅᑲᓇᐃᔭᖅᐸᑦ 
ᐃᓂᒋᔭᖓᓂ.  

 

4. ᒫᓐᓇ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦᑎᐊᕙᐅᒃᐸᑦ ᐱᓇᔪᒃᑕᐅᑦᑎᐊᖅᐸᑦ ᓂᕈᐊᕐᓗᓂᓗ 
ᐃᖅᑲᓇᐃᔭᕈᒪᓗᓂ ᐅᖓᓯᒋᔭᐅᔪᒦᓪᓗᓂ, ᐊᔪᖅᑎᑕᐅᓂᐊᖅᐳᑦ ᓅᑕᐅᔾᔪᑎᓄᑦ ᐊᑭᖏᓐᓄᑦ. 

 
5. ᐅᖓᓯᒋᔭᐅᔪᒦᑦᑐᑦ ᐃᖅᑲᓇᐃᔭᖅᑎᑖᕐᓂᖅ ᐃᓇᖐᔾᔪᑕᐅᙱᓚᖅ ᐸᖅᑭᔭᓄᑦ. ᐃᓯᓕᖅᑎᓪᓗᑎᑦ 

ᐅᖓᓯᒋᔭᐅᔪᒦᙱᒃᑲᓗᐊᕐᓗᓂ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᖏᖃᑎᒌᒍᑎᒥᒃ, ᑖᓐᓇ ᐃᖅᑲᓇᐃᔭᖅᑎ 
ᐋᖅᑭᒃᓱᐃᔭᕆᐊᖃᖅᐳᖅ ᑲᔪᓯᑎᑦᑎᓗᓂᓘᓐᓃᑦ ᓈᒻᒪᒃᑐᓂᒃ ᐋᖅᑭᒃᓯᒪᓕᖅᑎᑦᑎᓂᕐᒥᒃ 
ᑲᒪᒋᔭᐅᓂᐊᕐᓂᖏᓐᓄᑦ ᓄᑕᖅᑲᑦ ᐊᓯᖏᓪᓗ ᑲᒪᒋᔭᒃᓴᕆᔭᐅᔪᑦ ᑕᐃᒪᐃᑦᑕᕆᐊᖃᕌᒐᒥ. 

 
ᓯᕗᓕᖅᑏᑦ ᑲᑎᒪᔨᓄᑦ ᐱᔪᓐᓇᐅᑎᒋᔭᐅᔪᖅ 
 
ᓇᐅᑐᐃᓐᓇᖅ ᐅᕙᓃᑦᑐᖅ ᐊᑐᐊᒐᕐᒥ ᑐᑭᓕᐅᖅᑕᐅᓂᐊᓐᖏᑦᑐᖅ ᑭᓪᓕᖃᖅᑎᑦᓯᒍᑕᐅᓗᓂ ᐱᔪᓐᓇᐅᑎᖏᓐᓂᒃ 
ᓯᕗᓕᖅᑏᑦ ᑲᑎᒪᔨᖏᑦᑕ ᖃᓄᖅᑑᕈᑎᖃᕈᓐᓇᕐᓂᕐᒧᑦ ᐊᐅᓚᔾᔭᒋᐊᕈᑎᖃᕐᓂᕐᒧᓪᓗ ᐊᑦᑐᐊᔪᓄᑦ 
ᐱᕕᖃᖅᑎᑦᓯᒍᑕᐅᔪᓄᑦ ᐅᕙᓂ ᐊᑐᐊᒐᕐᒥ. 
 
ᐃᓱᓕᕝᕕᐊ 
 
ᑖᓐᓇ ᐊᑐᐊᒐᖅ ᐊᑐᓕᕐᓂᐊᖅᐳᖅ ᐅᓪᓗᐊᓂᑦ ᐊᖏᖅᑕᐅᓚᐅᕐᓂᖓᓂᑦ ᐃᓱᓕᕝᕕᖃᓕᕐᓗᓂᓗ ᐅᑐᐱᕆ 12, 
2028−ᒥ, ᑕᐃᒪᐃᔾᔪᑎᖃᕐᓗᓂ ᐱᔪᓐᓇᐅᑎᒋᔭᐅᔪᓂᒃ ᓯᕗᓕᖅᑏᑦ ᑲᑎᒪᔨᖏᓐᓄᑦ. 

 
ᐱᖁᔭᒃᓴᓕᐊᖑᔪᑦ ᐊᒃᑐᐊᓂᖃᖅᑐᓪᓗ ᐊᑐᐊᒐᐃᑦ ᐱᔪᓐᓇᐅᑏᓪᓗ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐱᖁᔭᖅ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᖅ 
ᑲᓇᑕᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ 
ᓄᓇᕗᒻᒥ ᐱᔪᓐᓇᐅᑎᖃᕐᓂᖏᓐᓄᑦ ᐱᖁᔭᖅ 
ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ ᑐᓴᖅᑕᐅᒋᐊᖃᙱᑦᑐᓂᒃ ᐱᖁᔭᖅ 
ᐊᖏᖃᑎᒌᒍᑎ − ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᐊᖏᖃᑎᒌᒍᑎ − ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 
ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ 
ᖃᐅᔨᒋᐊᕈᑎ − ᐃᓚᐅᑎᑕᐅᙱᑦᑐᑦ ᐃᖅᑲᓇᐃᔭᖅᑏᑦ ᐊᒻᒪ ᐊᐅᓚᑦᑎᔨᒻᒪᕇᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᑦ 


